
GOUVÈNÈ CUOMO ANONSE KREYASYON YON GWOUP TRAVAY POU FÒME 
TEKNISYEN POU DJÒB YO NAN ENDISTRI OTOMOBIL LA  

  
Gwoup Travay Teknisyen Otomobil Eksèlsyò a Pral Devlope Pwogram Edikatif yo 

pou Fòme Travayè yo pou Konstriktè Machin Espesifik yo  
  
  

Gouvènè Andrew M. Cuomo te anonse jodi a kreyasyon yon nouvo gwoup travay ki 
pral devlope pwogram yo pou fòme teknisyen yo epi rann patisipan yo kapab 
dirèkteman fè tranzisyon nan endistri a. Gouvènè a te fè anons Gwoup Travay 
Teknisyen Otomobil Eksèlsyò (Automotive Technician Task Force) a nan ouvèti 
Ekspozisyon Otomobil Entènasyonal New York la (New York International Auto Show), 
ki fèt 19-28 Avril nan Jacob Javits Center a nan New York.  
  
"Youn nan bagay nou pral fè isit la nan Eta sa a se chanje sistèm edikasyon nou an, 
kote Inivèsite Eta New York pral bay fòmasyon espesyal ansanm ak konstriktè yo 
pouke ou kapab ale lekòl epi soti kòm yon teknisyen sètifye Nissan oswa yon teknisyen 
sètifye Honda oswa yon teknisyen BMW", Gouvènè Cuomo te deklare. "Nou gen plis 
pase 75,000 djòb pou teknisyen ki se bon djòb, djòb ki peye byen, epi nou vle edike 
Nouyòkè yo pou djòb sa yo isit la menm nan New York. Nouvo gwoup travay sa a pral 
mete nou sou wout sa a."  
  
"Nou vle asire nou tout Nouyòkè yo resevwa konpetans yo bezwen yo pou okipe djòb 
nan divès endistri yo nan tout Eta a", Gouvènè Adjwen Kathy Hochul te deklare. 
"Gwoup travay sa a pral asire l moun yo gen aksè ak pwogram yo ki pral fòme yo pou 
yo prepare pou djòb yo nan endistri otomobil la, nan ansenye yo fason pou yo travay 
pou konstriktè machin espesifik yo. Gwoup Travay Teknisyen Otomobil Eksèlsyò a ap 
kontinye efò nou yo pou bay opòtinite devlopman mendèv yo nan yon ansanm endistri 
pouke Nouyòkè yo kapab konble vid nan konpetans yo epi mennen pi byen lavi yo."  
  
Anpil pwogram fòmasyon pwofesyonèl aktyèl yo ofri yon pwogram pou teknisyen 
jeneralize, sepandan fòmasyon ki pi espesifik la ofri plis avantaj ni pou etidyan ak 
konpayi yo. Jeneralman, konstriktè otomobil yo egzije yon pwogram fòmasyon pou 
anseye teknisyen potansyèl yo fason pou travay sou veyikil pa yo a. Travay sa a ap 
reyalize konye a nan plizyè fakilte Inivèsite Eta New York la (State University of New 
York, SUNY) kote yo ap tavay ak konpayi otomobil tankou Subaru, Tesla ak Toyota.  
  
Gouvènè a te pase enstriksyon ak Depatman Veyikil ak Motè (Department of Motor 
Vehicles, DMV) Eta New York la pou pran lidèchip nan òganize Gwoup Travay 
Teknisyen Otomobil Eksèlsyò a, ki pral chèche kreye tou opòtinite pou amelyore 
divèsite andedan endistri a.  
  



"Nou pral aplodi Gouvènè Cuomo pou apwòch inovan sa a k ap ranfòse avantaj 
konkiransyèl New York la nan fòme travayè yo pou djòb demen yo", Komisè 
Pwovizwa DMV a Mark J.F. Schroeder te deklare. "Nou pa ka tann pou travay ak 
tout aktè yo pou kreye yon pwogram pozitif ki pral bay avantaj ak etidyan yo ak endistri 
a epi finalman ak moun yo ki achte ak kondi machin yo."  
  
Gwoup Travay la pral konvoke aktè yo nan sektè otomobobil, travay, konstriksyon ak 
akademik yo pou adrese sijè sa yo sou mache a:  

• Amelyore kourikoulòm teknisyen otomobil aktyèl la nan nivo edikasyon 
segondè ak siperyè yo pou asire li reponn ak teknoloji a;  

• Idantifye ak amelyore modèl fòmasyon ak batiman aktyèl yo pou asire yo 
reflete bezwen mendèv modèn nan;  

• Replike ak etann pi bon pratik ak modèl edikatif yo pou atenn dilè yo ak 
teknisyen potansyèl yo nan espas an liy;  

• Devlope ak egzekite pwogram devlopman pwofesyonèl yo pou anseyan 
ak pwofesè inivèsite yo pou asire yo an amoni ak bezwen mache a;  

• Kreye nouvo kanpay espesifik pou veteran ak pou fanm yo pou elaji 
divèsite mendèv la;  

• Devlope ak envesti nan nouvo pwogram rekonvèsyon pwofesyonèl ak 
aprantisaj yo pou rann nouvo ak ansyen travayè yo kapab kontinye karyè 
yo; ak  

• Ekplore opsyon yo avèk etablisman koreksyonèl yo pou kreye yon 
pwogram reyensèsyon pou teknisyen otomobil.  

